ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈԻԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը. 
Հաշվի առնելով այն փաստը, որ «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» Հանրապետության կառավարության 2025 թվականի դեկտեմբերի 25-ի N 1910-Ն որոշման Հավելված N 5–ի աղյուսակ N 7-ով սահմանված միջոցառումների ցանկում 1042 «Ռադիո և հեռուստահաղորդումների հեռարձակում» ծրագրի 11009 ««Հանրային ռադիոյի հիմնադրման 100-ամյակի» միջոցառումների իրականացում» միջոցառման գծով որպես դրամաշնորհ ստացող տնտեսվարող սուբյեկտ սխալմամբ նշված է եղել «Հայաստանի հանրային հեռուստաընկերություն» ՓԲԸ–ն, սակայն միջոցառման հասցեատերը և դրամաշնորհային ծրագիր իրականացնողը փաստացի հանդիսանում է Հանրային ռադիոընկերությունը, անհրաժեշտություն է առաջացել տվյալ աղյուսակում «Հայաստանի հանրային հեռուստաընկերություն» ՓԲԸ–ն փոխարինել «Հայաստանի հանրային ռադիոընկերություն» ՓԲԸ–ով։
Բացի այդ «Հոգևոր-մշակութային հանրային հեռուստաընկերություն» ՓԲԸ-ի լուծարման գործընթացը ավարտին հասցնելու համար ՀՀ կառավարության 12.03.2026թ. N 286-Ն որոշմամբ իրականացվել է «Հայաստանի հանրապետության 2026 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ և 1042 «Ռադիո և հեռուստահաղորդումների հեռարձակում» ծրագրի ««Հոգևոր-մշակութային հանրային հեռուստաընկերություն» փակ բաժնետիրական ընկերության լուծարման գործընթացի կազմակերպման հետ կապված անհրաժեշտ ծախսերի իրականացում» միջոցառման համարը սխալմամբ «12007»-ի փոխարեն նշվել է «12004»։

2. Ընթացիկ իրավիճակը և խնդիրները.
1-ին կետում նկարագրված անճշտությունների արդյունքում հետագայում խնդիրներից խուսափելու համար անհրաժեշտ է «Հայաստանի Հանրապետության 2026 թվականի պետական բյուջեի մասին» ՀՀ օրենքում և «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ կատարել փոփոխություններ:

3.    Կարգավորման նպատակը և բնույթը. 
Որոշման նախագծի ընդունման արդյունքում «Հայաստանի Հանրապետության 2026 թվականի պետական բյուջեի մասին» ՀՀ օրենքում և «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ կարտացոլվի հավաստի տեղեկատվություն: 

4. Իրավական ակտի կիրարկման դեպքում ակնկալվող արդյունքը. 
Որոշման նախագծի ընդունման արդյունքում «Հայաստանի Հանրապետության 2026 թվականի պետական բյուջեի մասին» ՀՀ օրենքում և «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ տեղեկատվությանը կլինի հավաստի: 

5. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին.

Որոշման նախագծի ընդունման արդյունքում լրացուցիչ ֆինանսական միջոցների պահանջի անհրաժեշտություն չի առաջանա ինչպես նաև ՀՀ 2026 թվականի պետական բյուջեի  եկամուտներում և ծախսերում փոփոխություններ չի պահանջվի:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը անմիջական կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:

7. Իրավական ակտը մշակող մարմինը.
   Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:
